
Ի՞նչ է գրիպը:

Գրիպը վարակիչ վիրուս է, որը հիմնականում 
ազդում է շնչառական համակարգի վրա:  Շատերի 
մոտ այն հարուցում է թեթև ախտանիշներ, 
բայց երբեմն կարող է ծանր հիվանդության 
պատճառ դառնալ:  Նրանք, ովքեր վարակվել 
են գրիպի որոշակի շտամով, կամ ենթարկվել 
են կանխարգելիչ պատվաստոմների, կարող 
են իմունիտետ ձեռք բերել այդ նույն շտամի 
նկատմամբ:  

Ի՞նչ է պանդեմիկ գրիպը:

Պանդեմիկ գրիպը գլոբալ համաճարակի բռնկում 
է, որը կարող է զգալի ազդեցությոն գործել 
աշխարհի բնակչության նշանակալից մասի վրա:  
Գրիպի պանդեմիան բռնկվում է այն դեպքում, 
երբ այն վիրուսը, որի նկատմամբ մարդիկ դեռևս 
իմունիտետ չեն ձևավորել, սկսում է հեշտությամբ 
տարածվել բնակչության շրջանում:   Դա կարող է 
տեղի ունենալ այն դեպքերում, երբ կենդանիներին 
ախտահարող վիրուսը սկսում է ադապտացվել 
և տարածվել մարդկանց շրջանում, երբ երկար 
տարիների ընթացքում շրջանառությունից դուրս 
եկած վիրուսը կրկին հայտնվում է և սկսում է 
տարածվել բնակչության շրջանում, կամ՝ մի 
քանի վիրուսներ փոխանակելով իրենց բնորոշ 
հատկանիշները ստեղծում են բոլորովին նոր և 
առավել վտանգավոր վիրուս:  

XX դարի պանդեմիաները: 

► Իսպանական գրիպ. -  1918-1919
 Ամբողջ աշխարհում այս համաճարակից 

մահացել են 50 միլիոն մարդ, որոնցից շատերը 
վախճանվել են ախտահարման առաջին 
մի քանի օրերի ընթացքում:  Համաճարակի 
զոհերի գրեթե 50%-ը եղել են երիտասարդ և 
առողջ մարդիկ, որոնցից շատերը գտնվել են 
ծառայության մեջ:  Միացյալ Նահանգներում 
զոհերի թիվը հասել է 675 հազարի:  

► Ասիական գրիպ. -  1957–1958
 Ամբողջ աշխարհում այս համաճարակից 

մահացել են 1-2 միլիոն մարդ: Միացյալ 
Նահանգներում զոհերի թիվը հասել                     
 է 70 հազարի: 

► Հոնկոնգյան գրիպ. -  1968-1969
 Այս համաճարակից ամբողջ աշխարհում 

զոհվել են 700 հազար մարդ:  ԱՄՆ-ում 
զոհերի ընդհանուր թիվը հասել է 34 հազարի: 

Ինչպե՞ս նախապատրաստվել հնարավոր 
պանդեմիաներին:

PandemicFlu.gov ինտերնետային կայքը ներկայացնում 
է մի ցուցակ, որով Դուք կարողեք նախապատրաստվել 
հնարավոր պանդեմիաներին:  

Կուտակեք առնվազը երկու շաբաթվա սննդի և ջրի 
պաշարներ:  Դրանք կարող են պետք գալ նաև ուրիշ 
արտակարգ իրավիճակներում: 

Ձեռքի տակ պահեք լրացուցիչ քանակությամբ 
դեղատոմսային և ոչ դեղատոմսային դեղամիջոցներ, 
ինպես նաև այլ բժշկական պարագաներ: 
Կազմեք Արտակարգ Իրավիճակների Ընտանեկան 
Առողջապահական Թերթիկ   (տե'ս PandemicFlu.gov 
ինտերնետային կայքը).

•

•

•

Իրազեկ եղեք:

Հետևեք թռչնագրիպի և պանդեմիկ գրիպի 
վերաբերյալ թարմ նորություններին: 

Ձեր կամ Ձեր ընտանիքի անդամների 
հիվանդության դեպքում անմիջապես տեղեկացրեք 
հրամանատարական կազմին: 

Տեղական նորություններին ծանոթանալու համար 
ստուգեք Ձեր բուժսպասարկումն ապահովող 
հաստատության ինտերնետային կայքը: 

Լրացուցիչ տեղեկություններ կարող եք ստանալ 
հետևյալ ինտերնետային կայքերից. 

► Պանդեմիկ գրիպի վերաբերյալ Միացյալ 
Նահանգների կառավարության       
ինտերնետային կայք  
http://www.PandemicFlu.gov

► Հիվանդությունների Վերահսկման և 
Կանխարգելման Կենտրոն. Թռչնագրիպ  

 http://www.cdc.gov/flu/avian/

► Առողջապահության Համաշխարհային 
Կազմակերպություն. Թռչնագրիպ

 http://www.who.int/csr/disease/avian_influenza/en/
index.html

► Վարակիչ Հիվանդությունների Հետազոտության   
և Համապատասխան Միջոցառումների Մշակման 
Կենտրոն. Թարմ նորություններ   

 http://www.cidrap.umn.edu/index.html

►	 Պաշտպանության Նախարարության պանդեմիկ 
գրիպի վերաբերյալ ամփոփագիր   
https://fhp.osd.mil/aiWatchboard/index.html

•

•

•

•

http://usachppm.apgea.army.mil

Պանդեմիկ գրիպի վերաբերյալ 
տեղեկատվական թերթիկ 

ծառայության մեջ գտնվողների և 
նրանց ընտանիքների համար:

Ինչ՞ու է պանդեմիկ գրիպը ներկայումս նման 
հրատապ գերխնդրի վերածվել: 

Պատմությունն ապացուցել է, որ գրիպի գլոբալ 
համաճարակները կամ պանդեմիաները 
պարբերաբար կրկնվում են:  Ոչ ոք չի կարող 
կանխատեսել թե երբ հաջորդ համաճարակը 
կբռնկվի:  Այն կարող է սկսվել շատ շուտով, կամ 
տարիներ հետո, սակայն նման պանդեմիաներն 
անխուսափելի են: 

2003 թվականից ի վեր թռչնագրիպի 
H5N1վիրուսով ախտահարվել են հսկայական 
թվով թռչուններ, որոնց մեծամասնությունը 
մահացել է:  Այդ նույն վիրուսով ախտահարվել 
են այլ կենդանիներ, ինչպես նաև՝ սահմանափակ 
թվով մարդիկ:  Գրեթե բոլոր ախտահարված 
մարդիկ շփվել են հիվանդ թռչունների հետ:  
Վարակված մարդկանց մոտավորապես կեսը 
մահացել է:  Գիտնականները խիստ մտահոգված 
են, որ թռչնագրիպի վիրուսները կարող են 
ադապտացվել մարդկային օրգանիզմին: 

Գրիպի վիրուսի շտամներն անընդհատ 
ձևափոխվում են:  Եթե այնպիսի շտամներ են 
հայտնվում, որոնց նկատմամբ բնակչության 
շրջանում իմունիտետ չի ձևավորվել, ապա 
հմապատասխան հակահամաճարակային 
միջոցառումների բացակայության դեպքում նրանք 
կարող են շատ արագ տարածվել և ախտահարել 
միլիոնավոր մարդկանց: 

•

•

•

Միկրոբների տարածումը կանխելու համար 
հազալիս կամ փռշտալիս անձեռոցիկով 
ծածկեք Ձեր բերանը և քիթը: 

«Պայքար անորոշ  
սպառնալիքի դեմ»

Armenian



Սեզոնային գրիպ Պանդեմիկ գրիպ

Վիրուսի չնչին փոփոխություններ:• Վիրուսի նշանակալից փոփոխություններ (այն կարող             
է թռչուններից փոխանցվել մարդկանց):

•

Տարածվում է ձմռանը:• Բռնկվում է հազվադեպ և անկախ տարվա եղանակից:•
Նախորդ ախտահարումներից մարդիկ սովորաբար ձեռք են 
բերում որոշ  իմունիտետ:

• Բռնկվում է հազվադեպ և անկախ տարվա եղանակից:•

Առավել խոցելի են ծերերը և երեխաները:• Մարդկանց մոտ բնական իմունիտետի բացակայություն:•
Հիմնական ախտանշաններն են՝ բարձր ջերմություն, գլխացավ, 
թուլություն, չոր հազ, մկանային ցավեր:

• Ցանկացած տարիքի մարդիկ կարող են ախտահարվել           
և համաճարակի զոհ դառնալ:

•

Միացյալ Նահանգներում այս հիվանդությունից տարեկան 
մահանում են 36 հազար մարդ:

• Առավել ծանր ախտանշաններ և հաճախակի 
բարդություններ:

•

Կան համապատասխան կանխարգելիչ պատվաստանյութեր:• Համապատասխան պատվաստանյութերը շրջանառության 
մեջ կմտնեն գլոբալ համաճարակի բռնկումից 6-9 ամիս հետո:

•

Հնարավոր է օգտվել հակավիրուսային դեղամիջոցներից:• Հակավիրուսային դեղամիջոցների խիստ դեֆիցիտ 
կստեղծվի:

•

Առողջապահական համակարգը սովորաբար բավարարում       
է բնակչության և հիվանդների պահանջները:

• Առողջապահական համակարգը կհայտնվի աղետալի 
վիճակում:

•

Սահմանափակ ազդեցություն հասարակական կյանքի վրա 
(դպրոցների ժամանակավոր փակում, ախտահարվածների 
համար անկողնային ռեժիմի սահմանում):

• Նշանակալից ազդեցություն կարող է գործել հասարակական 
կյանքի բոլոր ոլորտների վրա:  Մի շարք ծառայությունների 
աշխատանքները կարող են բոլորովին ընդհատվել:

•

Կառավարելի ազդեցություն ներքին և համաշխարհային 
տնտեսությունների վրա:

• Խիստ բացասական ազդեցություն ներքին և 
համաշխարհային տնտեսությունների վրա:

•

Ի՞նչ է արվում:
Թռչնագրիպի վիրուսի H5N1շտամով մարդկանց 
ախտահարման հավանականությունը նվազեցնելու 
նպատակով թռչնաբուծական ֆերմաները 
խստացրել են կեսաբանական անվտանգության 
միջոցառումները, իսկ վարակված թռչուններն 
անմիջապես ոչնչացվում են:  
Մի շարք երկրների կառավարություններ, ինչպես 
նաև ԱՄՆ-ի Պաշտպանության Նախարարությունը 
կուտակում են պատվաստանյութերի, 
հակավիրուսային դեղամիջոցների, 
անտիբիոտիկների և անձնական պաշտպանության 
պարագաների պաշարներ:  
Լաբորատորիաների աշխատակիցներին 
ուսուցանում են պանդեմիկ վիրուսների 
հայնաբերման անալիզներ կատարել:   
Գիտնականները մշակում և ստեղծում են նոր 
պատվաստանյութեր պանդեմիկ գրիպի վիրուսի դեմ 
պայքարելու համար: Մի քանի պատվաստանյութերի 
փորձարկումներն արդեն սկսվել են: 
Բարելավվում են թռչնագրիպի հայտնաբերման 
նպատակով ստեղծված համաշխարհային 
հսկողական համակարգերը:
Միջազգային, ազգային, նահանգային և տեղական 
ծառայությունները, ինչպես նաև համայնքները, 
հիմնարկները, դպրոցները, առողջապահական 
հաստատությունները և անհատները մշակում են 
պանդեմիայի դեմ պայքարի համապատասխան 
պլաններ:  Ձեռնարկվող միջոցառումների ցուցակի 
հետ կարող եք ծանոթանալ PandemicFlu.gov 
ինտերնետային կայքում.   

•

•

•

•

•

•

Ի՞նչ անել վարակի տարածման շրջաններ այցելելու 
դեպքում: 
Մարդկանց ախտահարումը թռչնագրիպով շատ 
հազվադեպ է, սակայն ճանապարհորդները պետք            
է ձեռնարկեն հետևյալ նախազգուշական միջոցները. 

Խուսափեք հում թռչնամթերքներից, ինչպես նաև 
թռչնաբուծական ֆերմաներից և թռչնաշուկաներից:  
Խուսափեք թռչունների կղկղանքից                                 
 և արտազատուկներից: 
Բոլոր թռչնամթերքները, ներառյալ ձվերը                       
 և թռչունների արյունը, լավ եփեք:  
Հիվանդանալու դեպքում Ամերիկյան 
հյուպատոսարանի աշխատակիցը Ձեզ կօգնի
Վերադառնալուց հետո 10 օր հետևեք Ձեր 
առողջական վիճակին:  Հիվանդության 
ախտանշանների առկայության դեպքում 
բուժսպասարկման անձնակազմին տեղյակ պահեք 
Ձեր ճանապարհորդության մասին:

•

•

•

•

•

Ի՞նչ կարող ենք ակնկալել պանդեմիայի բռնկման դեպքում: 

Չնայած գիտնականներն աշխատում են ստեղծել 
նոր պատվաստանյութ հավանական պանդեմիայից 
պաշտպանվելու համար, սակայն սկզբնական շրջանում 
նրանք չեն կարողանա բնակչությանն ապահովել 
պատվաստանյութի անհրաժեշտ քանակություններով:  
Պանդեմիկ շտամի հայտնաբերումից հետո ամիսներ 
կպահանջվեն նոր պատվաստանյութի մշակման և 
արտադրության համար:      

Ամենայն հավանականությամբ հակավիրուսային 
դեղամիջոցների խիստ պակաս կզգացվի և հավանաբար 
այդ դեղամիջոցներն արդյունավետորեն չեն գործի 
նոր վիրուսի դեմ:  Նույնիսկ եթե սկզբնական 
շրջանում հակավիրուսային դեղամիջոցներն 
արդյունավետորեն գործեն, չի բացառվում, որ վիրուսը 
կարող է դիմադրողականություն զարգացնել այդ 
պրեպարատների նկատմամբ և մեծապես նվազեցնել 
նրաց արդյունավետությունը:   

Բուժսպասարկման հսկայական պահանջարկ 
կառաջանա:  Ըստ Առողջապահության Համաշխարհային 
Կազմակերպության հաշվարկների աշխարհի 
բնակչության  20-50 տոկոսը կենթարկվի այդ 
պանդեմիայի ազդեցությանը:  Բուժսպասարկող 
անձնակազմի, ինչպես նաև՝ հիվանդասենյակների, 
բժշկական սարքավորումների և այլ անհրաժեշտ 
պարագաների խիստ պակաս կզվացվի: 

Պանդեմիայի ազդեցությանը ենթարկված 
բնակավայրերում և համայնքներում համաճարակը 
կշարունակվի 6-10 շաբաթ:  Չի բացառվում, որ 
պանդեմիան կարող է կրկնվել բազմակի ալիքների ձևով:   

Բազմաթիվ մարդկանց հիվանդության պատճառով 
ամենօրյա կյանքի նորմալ ռիթմը կխախտվի:  
Հավանական է որ Դուք ի վիճակի չեք լինի աշխատելու:  
Ձեռնարկությունները, դպրոցները և պետական 
հաստատությունները կփակվեն:  Հասարակական 
հավաքներն ու ճանապարհորդությունները 
կդադարեցվեն:  Սննդամթերքի և խմելու ջրի պաշարների  
անբավարարություն կառաջանա:

•

•

•

•

•

Ձեռքերի հաճախակի ախտահանումը, 
հատկապես հազալուց և փռշտալուց 
հետո, կօգնի խուսափել հիվանդությունից 
և կանխել գրիպի հարուցիչների 
տարածումը: 

Ի՞նչ կարելի է անել հիվանդությունից խուսափելու    
և գրիպի տարածումը կանխելու համար: 

Եթե հիվանդ եք մնացեք տանը և խուսափեք 
ուրիշների հետ շփվելուց:  Հիվանդության 
ախտանշանները ներառնում են գրիպանման 
երևույթներ (բարձր ջերմություն, գլխացավ, 
թուլություն), ինչպես նաև աչքերի բորբոքումներ, 
թոքաբորբ և ծանր շնչառական հիվանդություններ:  

Հիվանդ մարդկանցից հեռու մնացեք: 

Միկրոբների տարածումը կանխելու համար. 
► Հազալիս կամ փռշտալիս անձեռոցիկով   
 ծածկեք Ձեր բերանը և քիթը: 
► Եթե անձեռոցիկ չունեք հազացեք կամ   
 փռշտացեք թևքի վերնամասի վրա և ոչ թե   
 ձեռքերի մեջ:   
► Օգտագործված անձեռոցիկը գցեք    
 աղբամանի մեջ:  

Հաճախակի ախտահանեք Ձեր ձեռքերը, 
հատկապես հազալուց կամ փռշտալուց հետո: 
► Լվացեք օճառով և տաք ջրով, կամ    
 ախտահանեք սպիրտ պարունակող   
 ախտահանիչ նյութերով: 

Հնարավորության սահմաններում խուսափեք Ձեր 
աչքերին, քթին կամ բերանին ձեռք տալուց: 

Մի ծխեք և խուսափեք ծխախոտի ծխից: 

Պատվաստումներ ստացեք սեզոնային 
գրիպի դեմ:  Առավել խոցելի մարդիկ 
պետք է պատվաստումներ ստանան նաև 
բակտերիալ թոքաբորբի դեմ:  Չնայած այդ 
պատվաստանյութերը չեն կանխի պանդեմիկ 
գրիպի տվյալ շտամով ախտահարումը, սակայն 
ինչ-որ չափով կնվազեցնեն բարդությունների 
հավանականությունը: 

Անհրաժեշտության դեպքում կրեք 
պաշտպանական դիմակներ:  Եթե հիվանդ չեք, 
բայց շփվում եք ախտահարված անձանց հետ, 
կրեք միանգամյա օգտագործման վիրաբուժական  
դիմակներ:  Դիմակները փոխեք յուրաքանչյուր  
4 ժամը մեկ, կամ երբ նրանք կեղտոտվում և 
թրջվում են:  Դիմակները հանելուց հետո լվացեք 
Ձեր ձեռքերը:

Անհրաժեշտության դեպքում կրեք միանգամյա 
օգտագործման դիմակներ:  Դիմակները կրեք 
հետևյալ ցուցումների համաձայն. 
► Դիմակի կապիչները հանգուցակապեք գլխի           
 և ծոծրակի հետնամասում:
► Դյուրաթեք ժապավենը հարմարացրեք քթի   
 վերնամասին: 
►	Դիմակը հարմարավետորեն հագցրեք դեմքին      
 և կզակից ներքև:

•

•
•

•

•

•
•

•

•


